
Aurkezpena

Dokumentu hau izen bereko monografikoan oinarritzen da eta horren irudia 
ematen digu. Bertan Euskal AEn azken hogei urteotan gertatu diren gizarte-al-
daketa garrantzitsuenen azterketa azaldu nahi izan dugu. Horretarako, Eustatek, 
1993 eta 2013 urteen artean, bost urteko maiztasunez, egiten duen Denbora 
Aurrekontuen Inkestetako datuak aztertu eta interpretatu ditugu.

Unibertsitateko eta Eustateko analisten arteko lankidetza-esparruaren barruan 
kokatzen da, eta UPV/EHUko, Madrilgo Unibertsitate Konplutentseko eta Ma-
drilgo Unibertsitate Autonomoko adituek hartu dute parte, baita Matía Funda-
zioko  eta DESTATIS-Alemaniako Estatistika Institutukoek ere. 

Denbora Aurrekontuei buruzko Inkestak (DAI) biztanleriaren eguneroko bizimo-
duari buruzko informazio exhaustiboa eskaintzen du, eguneroko denboraren 
erabileraren ikuspegitik; inkestak denbora nola banatzen den eguneroko jar-
dueretan zenbatzen du.

Jarduera ezberdinetan emandako denborak modu sakonean aztertuak eta 
ikertuak izan dira. Beharrezkoa izan den kasuetan azterketen eremuak zabaldu 
ditugu eta horretarako DAIaren emaitzak eta Eustatek egin dituen beste inkes-
ta batzuetako datuak erkatu dira. 

Nabarmendu behar da orain arte gutxi jorratu diren gaiak aztertu direla, hala 
nola jarduera mota ezberdinen aldiberekotasuna. 

Azterlanaren xede den biztanleria 16 urte eta urte gehiagoko herritarrek osatzen 
dute. Bi salbuespen egon dira: 1) Informazioaren eta komunikazioaren teknolo-
giei (IKT) buruzko enplegu-datuetan, 10 eta 16 urte bitarteko herritarren joka-
bidea ere kontuan hartu da; eta 2) Euskal AEren eta Europako beste herrialde 
batzuen artean analisi konparatiboa egiteko erabili diren datuetan 20 eta 74 urte 
bitarteko pertsonak ere aintzat hartu dira.

Honako hauek izan dira analisia egiteko erabili ditugun adierazle nagusiak:

•   Batez besteko denbora partaideko: aztertu diren biztanleek jarduera zehatz 
batean ematen duten batez besteko denbora, betiere, jarduera hori egiten 
badute.

•   Partaidetza-tasa: jarduera zehatz bat egiten duten pertsonen ehunekoa.

•   Batez besteko gizarte-denbora: aztertu diren biztanleek, osotasunean hartu-
ta, jarduera batean ematen duten batez besteko denbora. Aztertu den biz-

tanleria osoan jarduera bakoitzak zenbat pisu duen erakusten du, bai eta 
zenbat pisu duen gainerako jarduerekin erkatuta. Denbora-erabileraren adie-
razle egokia da, gainera, herrialdeen arteko eta biztanleria-taldeen arteko 
konparazioak egiteko aukera ematen duelako.

Laburpen dokumentu honek, monografikotik ateratzen diren ondorio esangu-
ratsuenak bildu eta trinkotu egiten ditu eta aldi berean haren ikuspegi orokorra 
eskaintzen du. Dokumentu honen irakurketa monografikoren gai zabaltasunera 
hurbiltzeko bide bikaina da eta baita haren kapituluetan zehar dagoen edukien 
aberastasunaren gain begirada egokia.

Eskerrak eman nahi dizkiot Matxalen Legarreta Iza andreari (UPV/EHU), zeinak 
koordinazio lanak egin baititu, monografiko hau argitara dadin erakutsi duen 
interes eta dedikazioagatik. Aipatu behar dut, bestetik, Yolanda González-Rába-
go andreak (UPV/EHU) datuak prozesatzen eta kudeatzen egindako lana. 

JOSU IRADI ARRIETA 
Zuzendari nagusia

Denbora gizarte-bizitzaren azterketan

Denboraren soziologiari buruzko lan-ildoan txertatzen da DAI. Lan-ildo hori 
sortu zen modernitatearen hastapenetan, eta azken urteotan sendotu da, 
batez ere, estrategia bikoitzaren bitartez: batetik, denboraren soziologizazioa; 
eta, bestetik, alderdi sozialaren tenporalizazioa.  Denboraren soziologizazioak 
erakusten du gizarte-bizitzaren zehaztapenek denbora ulertzeko duten ezin-
besteko eragina nola gertatzen den eta zenbaterainokoa den. Alderdi sozia-
laren tenporalizazioa datza gizarte-ikerketa denbora-alderdiei eta -zehazta-
penei garrantzi handiagoa emanez egitean. Bata eta bestea irudikaturik 
daude monografiko honetan. Ikerketa soziologiko baten emaitzak aztertu 
ditugu, honako hauek barne hartuta: batetik, denboraren zehaztapen sozia-
lak, eta, bestetik, eguneroko gizarte-bizitzaren denbora-zehaztapenak. Ho-
rrenbestez, DAI denboraren soziologian erabilitako estrategia bikoitzaren 
emaitza da.

Neurketa-tresna hori garatzeko modu asko eta askotarikoak egon arren, azken 
urteotan jarduera-egunkarien1 bitartezko datuen ekoizpena orokortu da. Da-
tuak ekoiztu ondoren, kodifikatu, eta ordenatu egiten dira kategoria finko 
batzuetan. Azkenean, jarduera-zerrenda2 osatzen da. Denboran zehar eta 
geografia-esparruka erka daitezkeen estatistikak sortzeko lana dela eta, au-
rrerapen handiak egin dira metodologiak nazioartean bateratzeko. Adibide 
egokia da Eurostatek 2000. urtean onartu zuen gida. Gida horretan inkes-
ta-eredu estandarizatu bat ( jarduera-egunkariaren formatuaren araberakoa) 
eta jarduera-zerrenda bateratua ezarrita daude. Gidalerro horiei jarraituta, 
zenbait herrialdetan denboraren erabilerari eta banaketari buruzko datuak 
ekoitzi, eta erkidego zientifikoaren eta, orokorrean, herritarren eskura jarri dira, 
Eurostaten webgunearen bitartez3. Datu horiek 2011n argitaratu ziren. 20 eta 
74 urte bitarteko biztanleriari buruzkoak dira, eta honako herrialde hauek kon-
tuan hartu dira: Belgika, Bulgaria, Alemania, Estonia, Espainia, Frantzia, Italia, 
Letonia, Lituania, Polonia, Eslovenia, Finlandia, Erresuma Batua, Norvegia. 
2003tik aurrera, Eustatek ere Eurostaten gidalerroei jarraitu die. Izan ere, Eus-
taten datuak, urte horren ostekoak, nazioarteko konparagarritasunaren irizpi-
deen araberakoak dira. 

1  Eustatek erabili duen jarduera-egunkaria irakurgai dago Eustaten webgunean: http://www.
eustat.eus/document/datos/cuestionarios/cues_EPT_B1_2013.pdf 

2  Eustatek erabili duen jarduera-zerrenda irakurgai dago Eustaten webgunean: http://eu.eustat.
eus/ci_ci/estadisticas/tema_173/opt_0/tipo_9/temas.html#axzz3n97pBtmv 

3  Eurostat, Time Use Survey, collection round 2000: http://ec.europa.eu/eurostat/data/data-
base 

http://www.eustat.eus/document/datos/cuestionarios/cues_EPT_B1_2013.pdf
http://www.eustat.eus/document/datos/cuestionarios/cues_EPT_B1_2013.pdf
http://ec.europa.eu/eurostat/data/database
http://ec.europa.eu/eurostat/data/database

Euskal AEren egoera Europako testuinguruan

Europako datuak aztertzen hasiz gero, berehala ikusten da eguna eta astea egi-
turatzeko moduak, orokorrean, antzekoak direla herrialde guztietan. Batez bes-
teko egun batean, denboraren erdia behar fisiologikoak asetzen ematen da; 
laurdena lanean (lan ordaindua eta lan ordaindu gabea) eta prestakuntzan ema-
ten da; eta beste laurden bat baino zertxobait gutxiago aisian eta gizarte-bizitzan. 
Gainerako denbora joan-etorrietan ematen da. Era berean, funtsean, astelehene-
tik ostiralera, denbora gehiago ematen da lan ordainduan; eta asteburuan aisian, 
gizarte-bizitzan eta behar fisiologikoetan. Etxeko lanetan, familian eta joan-eto-
rrietan emandako denboraren asteko erritmoa bestelakoa da Europako herrial-
deetan. Euskal AEn asteburuetan ematen da denbora gehiago jarduera horietan. 
Arreta handiagoz aztertzen badugu, nabarmentzeko alde batzuk aurkituko ditugu. 

Frantziarekin eta Bulgariarekin batera, Euskal AE da behar fisiologikoetan den-
bora gehien ematen duena, batez ere, loaldiari eta otorduei dagokienez (joera 
horretan aldentzen da Espainiako estatuko joeratik, osotasunean hartuta). 
Herrialde baltikoak dira lanean denbora gehien ematen dutenak (lan ordainduan 
eta ordaindu gabean). Halaber, herrialde horiek dira aisian eta gizarte-bizitzan 
denbora gutxien ematen dutenak. Euskal gizartea dago lanean denbora gutxien 
ematen duten gizarteen artean, baina ikasketetan emandako denboraren ara-
berako sailkapenean goiko postuetan dago. Egunero euskal herritarrek baino 
denbora gehiago ematen dute Espainiako estatuko herritarrek lanean. Aisian 
emandako debora era antzekoan banatzen da aztertu diren herrialde guztietan: 
oro har, aisia sedentarioan eta hedabideen kontsumoan ematen da denbora 
gehien; bigarrenik, gizarte-bizitzarekin lotutako jardueretan; hirugarrenik, jar-
duera fisikoetan eta kirolean; eta, azkenik, IKTen erabileran. Jarduera fisikoetan 
eta kirolean emandako denboran euskal gizartea gailentzen da, denbora gehien 
ematen duena delako; gizarte-bizitzan baino denbora gehiago ematen dute 
horretan euskal herritarrek. Europako herrialdeetan egunero 60 minutu eta 90 
minutu bitartean ematen da joan-etorrietan; kontuan hartzeko moduko kopurua. 
Euskal AE eta Espainiako estatua daude joan-etorrietan denbora gutxien ema-
ten duten herrialdeen artean. Esandakoa honako grafiko honetan erakusten da.

Denboraren banaketa generoaren arabera aztertuta, hiru herrialde-multzo berei-
zi ditugu, herrialde horietan dauden desberdintasunei erreparatuta. Genero-des-
berdintasunen kopuru handiena duen herrialde-multzoan Euskal AE dago, Italia-
rekin eta Espainiako estatuarekin batera. Desberdintasunak agertzen dira 
emakumeek eta gizonek etxeko eta familia-lanetan ematen duten denboran, 
batik bat. Herrialde horietan ongizate-estatua familia-eredukoa, dago. Gizonek 
baino hiru aldiz denbora gehiago ematen dute emakumeek etxeko eta familia-la-
netan; bestalde, gizonek ekoizpen- eta merkatu-eremuan ematen duten denbo-
raren erdia ematen dute emakumeek. Bigarren multzoan daude herrialde balti-
koak eta Ekialdeko Europakoak (Europako Batasunean duela gutxi sartu direnak). 
Herrialde horien eredua sozialismoaren ostekoa da, eta gizonek baino bi aldiz 
denbora gehiago ematen dute emakumeek etxeko eta zaintza-lanetan; lan or-
dainduan gizonek baino % 44 edo % 27 denbora gutxiago ematen dute emaku-
meek. Iparraldeko eta Erdialdeko Europako herrialdeek osatzen dute hirugarren 
multzoa. Multzo horretako herrialde batzuek  ongizate-estatuaren eredu korpo-
ratiboa dute (Frantzia eta Alemania), eta beste batzuek (eskandinaviar herrialdeak) 
sozialdemokratak dira. Oro har, berdintasun-maila handiena dute. Hala ere, lan 
ordainduari dagokionez, desberdintasunak bigarren multzoko herrialdeen baino 
handiagoak dira hirugarren multzoko herrialdetan, kasu batzuetan. 

 1. TAULA.   Batez besteko gizarte-denbora jarduera-multzo handietan 
(oo:mm). Europako herrialdeak, 2000

 
Behar 

fisiologikoak
Lan 

ordaindua
Prestakuntza

Etxeko eta 
zaintza-lanak

Aisia eta 
gizarte-
bizitza

Joan-
etorriak

Zehaztu 
gabeko 
denbora

Belgika 10:58 2:29 0:14 3:20 5:31 1:26 0:01

Bulgaria 11:45 3:01 0:05 3:53 4:15 0:59 0:02

Alemania 10:49 2:41 0:13 3:20 5:28 1:23 0:05

Estonia 10:33 3:42 0:07 3:50 4:38 1:07 0:04

Espainia 11:08 3:13 0:19 3:17 4:51 1:10 0:02

Frantzia 11:49 3:01 0:15 3:31 4:24 0:58 0:02

Italia 11:14 3:02 0:12 3:30 4:35 1:24 0:03

Letonia 10:49 4:11 0:10 2:58 4:25 1:24 0:02

Lituania 10:55 4:05 0:10 3:25 4:13 1:09 0:03

Polonia 10:54 3:06 0:14 3:36 4:55 1:10 0:05

Eslovenia 10:31 3:17 0:17 3:49 4:59 1:06 0:02

Finlandia 10:31 3:09 0:15 3:08 5:36 1:09 0:12

Erresuma Batua 10:33 3:16 0:09 3:18 5:08 1:27 0:09

Norvegia 10:16 3:21 0:14 3:04 5:46 1:16 0:03

Euskal AE 11:42 3:11 0:25 2:46 4:42 1:10 0:04

Iturria: geuk egina, Time Use Survey-collection round 2000 (Eurostat, 2011) eta Denbora Aurre-
kontuen Inkesta (Eustat, 2003) oinarri hartuta.

Adinaren araberako denboraren banaketa aintzat hartzen badira, ikuspegi global 
batetik ikusten da bizitza-zikloaren teoriak berresten direla. Horren arabera, per-
tsonen bizitzan hiru fase daude, eta haietako bakoitza jarduera batekin lotzen da: 
gaztaroa ikasketekin; helduaroa lan-merkatuarekin; zahartzaroa erretiroarekin, 
aisiarekin eta gizarte-bizitzarekin. Hori horrela, lau adin-talde (20-24, 25-44, 45-
64, 65-74) aintzat hartzen baditugu, oro har, antzekoa da herrialde guztietako 
joera. Behar fisiologikoetan emandako denbora erdiko adin-tarteetan baino han-
diagoa da lehen eta azken adin-tarteetan. Lan ordainduan alderantzizko joera 
dago: erdiko adin-tarteetan nabarmen handitzen da, eta azken tartean txikiagotu 
egiten da. Zenbat eta urte gehiago izan, orduan eta denbora gutxiago ematen da 
prestakuntzan eta joan-etorrietan; batez ere, 25-44 urtetik gorako adin-taldeetan. 
Etxeko eta familia-lanean emandako denbora adin-tarte horretatik aurrera ere 
handitzen da, batik bat. Aisian eta gizarte-bizitzan emandako denborari dagokio-
nez, U motako joera gailentzen da: bizitza-zikloaren lehenengo eta azken etape-
tan, 20-24 eta 64-75 urte bitartean, handiagoa da denbora-kopuru hori. Hala ere, 
arreta handiagoz aztertuz gero, ñabardura garrantzitsuak aurkituko ditugu eta 
bizitza-zikloaren teoriak nolabait zalantzan jartzen dira. Alde batetik, lan ordain-
duan emandako denborari dagokionez, herrialde batzuetako (Alemania, Erresuma 
Batua, Estonia, Letonia eta Lituania) herritarrak goiz sartzen dira lan-merkatuan; 
eta beste herrialde batzuetan (Polonia eta Eslovenia) handia da erretiro-adinean 
(65-74 urte) lan ordainduan ematen den denbora-kopurua. Beste alde batetik, 
etxeko eta familia-lanean emandako denbora nabarmen handitzen da 25-44 ur-
tetik gorako adin-taldeetan, eta ez da eteten adin handieneko pertsonen artean 

ere. Azkenik, aisiari eta bizitza sozialari dagokienez, Lanaren Zama Globala (lan 
ordaindua eta etxeko eta familia-lana barne hartzen ditu) aintzat hartuz gero, 
herrialde batzuetan (Bulgaria, Lituania) agerikoa da pertsona helduenek aisian 
eta gizarte-bizitzan baino denbora gehiago ematen dutela lanean; eta, beste 
batzuetan, ordea, orekatuagoa dela (Estonia, Letonia eta Eslovenia). Euskal AE 
nabarmentzen da etxeko eta familia-esferan pertsona gazteagoek ematen duten 
denbora-kopuru txikiena bertan jaso delako. Ziur asko, hala da pertsonen eman-
tzipazio-adina eta lehen seme-alaba izateko adina igo delako. 

Egunaren eta astearen egitura: bilakaera orokorra

Aipatu berri ditugun datuak 2000. urteari buruzkoak (Euskal AEren kasuan, 2003. 
urteari buruzkoak) izan arren, luzetara aztertzen baditugu, eguneko denbora-era-
bilera eta banaketa euskal gizartean nola bilakatu diren behatu ahal izango dugu. 
Handi-handika, denboraren eta astearen egiturak antzekoak dira aztertu dugun 
hogei urteko aldian. Aipatu berri ditugun joera orokorrek jarraitu egiten dute. 
Zehaztasun handiagoz aztertuta, ordea, batez besteko egun bati erreparatuta, 
2013an baino denbora gehiago ematen zen 1993an behar fisiologikoak asetzen 
(ordu erdi), aisia aktiboan eta kirolean (18 minutu), joan-etorrietan (ordu laurden 
bat) eta etxekoak zaintzen (10 minutu). Bestalde, 1993an denbora gutxiago ema-
ten zen aisia pasiboan (8 minutu), etxeko lanetan (ordu laurden bat), lan ordain-
duan eta prestakuntzan (21 minutu) eta gizarte-bizitzan (26 minutu). Baina bila-
kaera hori ez da beti mailaz mailakoa izan, ezta egonkorra ere: 1993. eta 2003. 
urte artean gora egin zuen lan ordainduan emandako denborak; 2003. eta 2008. 
urte artean egonkor jarraitu zuen; eta 2008tik aurrera, nabarmen jaitsi da. Ziur 
asko, azken beherakada horretan zerikusi handia izan du diru-krisiak lan-merka-
tuaren egituran eta dinamiketan izan duen eraginak. Gizarte-bizitzan emandako 
denborak behera egin zuen 1993. eta 2008. urte artean; dena den, aztertu diren 
azken bost urteetan gora egin du (hasierako borneetara heldu ez bada ere). Aisia 
pasiboan eta etxeko lanetan emandako denborak behera egin du denbora-tarte 
berean, eta azken urteotan egonkor jarraitu du. Honako grafiko honetan jaso dira 
arestian aipatu diren datuak.

 1. GRAFIKOA.   Batez besteko gizarte-denbora (oo:mm) jarduera-multzo 
handietan. Euskal AE. 1993-2013

Behar fisiologikoak Lan ordaindua eta prestakuntza Etxeko lanak

Etxeko pertsonen zaintza Aisia aktiboa eta kirolak Aisia pasiboa

Gizarte-bizitza Joan-etorriak

00:00 02:24 04:48 07:12 09:36 12:00 14:24 16:48 19:12 21:36 00:00

1993 

1998 

2003 

2008 

2013 

Iturria: geuk egina, Eustaten Denbora Aurrekontuen Inkesta (1993-2013) oinarri hartuta.

 2. TAULA.   Batez besteko gizarte-denbora (oo:mm) jarduera-multzo 
handietan, asteko egunaren arabera. Euskal AE. 1993-2013

  1993 1998 2003 2008 2013
Aldea 

1993-2013

Behar 
fisiologikoak

Lanegunetan 11:07 11:14 11:28 11:13 11:31 0:24

Ostiraletan 10:58 11 11:21 11:19 11:42 0:44

Larunbatetan 12:01 12:27 12:38 12:36 12:45 0:44

Igandeetan 12:27 12:34 12:57 12:57 13:01 0:34

Lan 
ordaindua 
eta 
prestakuntza

Lanegunetan 3:55 4:10 4:25 4:26 3:37 -0:18

Ostiraletan 3:54 4:00 3:57 4:03 3:16 -0:38

Larunbatetan 1:39 1:41 1:21 1:14 1:04 -0:35

Igandeetan 0:55 1:03 0:42 0:41 0:49 -0:06

Etxeko lanak Lanegunetan 2:49 2:28 2:23 2:25 2:24 -0:25

Ostiraletan 3:04 2:54 2:28 2:24 2:23 -0:41

Larunbatetan 2:30 2:16 2:34 2:32 2:39 0:09

Igandeetan 1:55 1:49 2:07 2:13 2:11 0:16

Etxeko 
pertsonen 
zaintza

Lanegunetan 0:19 0:21 0:22 0:29 0:29 0:10

Ostiraletan 0:24 0:23 0:23 0:27 0:29 0:05

Larunbatetan 0:15 0:16 0:17 0:27 0:27 0:12

Igandeetan 0:16 0:17 0:20 0:24 0:31 0:15

Gizarte-
bizitza

Lanegunetan 0:49 0:42 0:41 0:24 0:35 -0:14

Ostiraletan 0:55 0:50 0:53 0:34 0:41 -0:14

Larunbatetan 1:51 1:46 1:26 1:04 1:02 -0:49

Igandeetan 2:07 1:57 1:42 1:13 1:07 -1:00

Aisia aktiboa 
eta kirolak

Lanegunetan 1:01 1:06 1:03 1:11 1:19 0:18

Ostiraletan 1:00 1:04 1:14 1:15 1:24 0:24

Larunbatetan 1:24 1:25 1:44 1:42 1:47 0:23

Igandeetan 1:37 1:36 1:49 1:48 1:51 0:14

Aisia 
pasiboa

Lanegunetan 2:58 2:46 2:27 2:43 2:50 -0:08

Ostiraletan 2:34 2:33 2:29 2:46 2:45 0:11

Larunbatetan 3:25 3:02 2:56 3:21 3:08 -0:17

Igandeetan 3:43 3:34 3:21 3:50 3:34 -0:09

Joan-
etorriak

Lanegunetan 0:57 1:11 1:10 1:09 1:15 0:18

Ostiraletan 1:07 1:14 1:14 1:13 1:20 0:13

Larunbatetan 0:54 1:06 1:02 1:04 1:09 0:15

Igandeetan 0:55 1:09 1:02 0:53 0:59 0:04

Iturria: geuk egina, Eustaten Denbora Aurrekontuen Inkesta (1993-2013) oinarri hartuta.

Asteko erritmoari dagokionez, oro har, aztertu ditugun hogei urteetan, astebu-
ruetan behar fisiologikoetan, aisian eta gizarte-bizitzan denbora gehiago eta 

lanean (lan ordaindua eta etxeko eta familia-lana) eta joan-etorrietan denbora 
gutxiago emateko joerak jarraitu egin du. Joera hori alderantzizkoa da astelehe-
netik ostiralera. Etxeko lanari dagokionez, ordea, hauxe hauteman dugu: 2013ko 
asteko erritmoa duela hogei urtekoa baino lasaiagoa da. Astelehenetik ostira-
lera behera egin du era nabarmenean; eta asteburuetan horretan emandako 
denborak gora egin du, baina neurri txikiagoan. Joan-etorrietan emandako 
denboran kontrakoa gertatu da, hau da, astelehenetik ostiralera eta asteburue-
tan joan-etorrietan emandako denboraren arteko aldea handiagoa da DAIaren 
azken edizioan, DAIaren lehenengo edizioan baino; batez ere, astelehenetik 
ostegunera, ostiralean eta larunbatean emandako denbora-kopuruarengatik. 
Honako taula honetan jaso dira datu horiek.

Oinarrizko behar fisiologikoak asetzen emandako denbora: lo egiten eta 
jaten

Behar fisiologikoak asetzeko egiten diren jardueren artean, denbora gehiena 
hartzen duten eta garrantzitsuentzat hartzen diren honako bi hauek aztertu 
ditugu: lo egitea eta jatea.

Euskal AEn aztertu dugun lo-ereduak erakusten du, oro har, euskal biztanleek 
ia bederatzi orduko loaldiak izaten dituztela egunero (8 ordu eta 52 minutu, 
2013an; 1993an baino ia ordu laurden bat gehiago). Denbora hori, ordea, na-
barmen aldatzen da, asteko eguna zein den, bai eta ezaugarri demografikoen 
eta sozialen arabera ere. Zehatzago esanda, lanegunetan baino denbora gehia-
go ematen da asteburuetan lo egiten; eta, adin-taldea, sexua, ikasketa-maila 
eta lan-egoera zein den, aldatu egiten da. 

Sexuaren arabera, gizonek baino denbora gehiago ematen dute emakumeek lo 
egiten (emakumeek 8 ordu eta 55 minutu; eta gizonek 8 ordu eta 47 minutu). 
Hala ere, behar baino lo gutxiago egiteko maiztasuna txikiagoa da gizonengan. 
Adinari dagokionez, loaldiek U forma dute: loaldi luzeenak gazteenek eta, batez 
ere, adinduek egiten dituzte; tarteko adin-taldeetakoek, ordea, lo gutxiago egi-
ten dute. Gizarte-mailari dagokionez, Euskal AEn ikasketa-maila zenbat eta 
txikiagoa izan, orduan eta luzeagoa da loaldia. Eta, lan-egoeraren arabera, 
batez ere, gizonei dagokienez, landunek baino denbora gehiago ematen dute 
langabetuek lo egiten.

Eguneko erritmoei dagokienez, biztanle gehienak gauerditik goizeko zortzie-
tara lo egoten dira, batik bat goizeko ordu bietatik seietara, tarte horretan 
hamar lagunetik bederatzi baino gehiago lo baitago. Halaber, arratsaldeko 
hiruretatik bostetara siesta egiten duten biztanleen ehunekoa handia da: arra-
tsaldeko lauretan gizonen % 21 eta emakumeen % 14 lo egoten da. Gizonek, 
batez beste, egunero 30 minutu ematen dituzte siestan eta emakumeek 24 
minutu. 

Loaldia 1993tik 2013ra nola aldatu den aztertuz gero, agerikoa da emakumeek 
eta gizonek denbora gehiago ematen dutela lo egiten. Dena den, azken kasuan, 
estandarizatutako datuen arabera, loaldia luzatu da, biztanleria zahartu baita4. 

4  Adinaren eragina dela eta (Euskal AEn biztanle adinduek gero eta pisu handiagoa dute, eta 
hori loaldiekin lotuta dago), behar izan dugun kasuetan adinaren arabera estandarizatu ditugu 
analisiak.

Era berean, loaldi bereziki txikiak egiten dituzten pertsonen ehunekoak ez dira 
nabarmen aldatu.

Biztanle guztiek, oro har, 2 ordu eta 12 minutu ematen dituzte jaten eta edaten 
(etxean edo kanpoan); hau da, eguneko denboraren % 9,2. Gure ingurunean, 
gainera, jateko partaidetza-tasa % 100 da. Euskal AEko biztanle guztiek gu-
txienez egunean behin jaten dute. DAIko datuek erakusten dute jateko jardue-
raren inguruan bi joera mota daudela: behar fisiologikoa asetzea, hots, orga-
nismoa elikatzea; eta, beste pertsona batzuekin elkartzea. Lehen motakoak 
antolatzen dira hiru otordu nagusiren arabera: gosaria, bazkaria eta afaria. 
Euskal herritarrek jaten ematen duten denboraren % 75 otordu horietan ema-
ten dute. Gizarte-talde guztiek garrantzitsutzat jotzen dituzte hiru otordu ho-
riek. Otordu horiek, gehienbat, etxean bertan eta familiarekin batera egiten 
dira; afaria, batik bat. 

Funtsezkoa den “hiruko sekuentzia” horrekin batera, bigarren mailako bi otordu 
ere badaude: janaurrekoa eta askaria. Biztanleen ehuneko txiki samarrak egiten 
ditu bi otordu horiek, eta egiten ari den jardueran atsedena hartzeko ere egiten 
ditu. Hala ere, otordu bi horiek egunero hartzen duten batez besteko denbora 
ez da garrantzitsua: jaten emandako denboraren % 3 baino ez da.

Gainerako batez besteko gizarte-denboraren % 22 otordu sozialagoetarako 
erabiltzen da (28 minutu). Horren barne daude, besteak beste, honako hauek: 
“kafea hartzea”; “zerbait edatea edo jatea” eta “hamaiketakoa egitea”. Horiek 
guztiak esparru publikoan egiten dira, jatetxean edo tabernan; eta ohikoagoak 
dira asteburuetan. Jarduera horiek aukera handiena ematen dute gizarte-tal-
deak bereizteko; izan ere, ia “kultura-markatzaile” bihurtu dira. 

Jateko ekintzarekin batera, sukaldean egiten den lanean emandako denbora 
ere aztertu dugu. Denbora hori etxeko lanen zati da, eta oinarrizko bi zeregin 
barne hartzen ditu, hots, janaria prestatzea eta ontziteria antolatzea. Euskal 
herritar askok janaria prestatzen du: hamar pertsonatik seik prestatzen zuten 
2013an. Denbora bera da aztertu dugun ia aldi osoan: ordubete ingurukoa. 
Emakumeen eta gizonen parte-hartzea orekatuagoa izateko joera behatu den 
arren, datuek erakusten dute generoaren araberako rolek jarraitu egiten dutela: 
emakumeen hiru laurdenek baino gehiagok janaria prestatzen dute, eta, gizonen 
kasuan, erdiek ere ez. Parte-hartze maila, gainera, desberdina da beste aldagai 
batzuk kontuan hartzen badira; lan egoera, adibidez. Baina sexuak bereizten 
du hoberen jarduera hori egiten den ala ez.

Sukaldean egiten den beste lan bat ontziteria biltzea eta harrikoa egitea da. 
Azken urteotan harrikoa egiten emandako denbora murriztu, eta ontziteria ba-
tzen emandakoa handitu egin da. Hau da, horrek adierazten du ontzi-garbigai-
luaren erabilera orokortu dela. Hala ere, ontziteria batzen eta harrikoa egiten 
emandako denborak egonkor jarraitu du, eta eguneko 18 minutu ingurukoa da, 
DAIa egiteko kontuan hartu den hogei urteko aldian. Lan hori gutxitan parteka-
tzen da (euskal herritarren erdiak ez du egiten) eta, gehienbat, emakumeek 
egiten dute. 

 3. TAULA.   Batez besteko gizarte-denbora (oo:mm) lo egitearekin eta 
jatearekin lotutako jardueretan. Euskal AE. 1993-2013

 1993 1998 2003 2008 2013

Lo egitea 8:37 8:47 8:45 8:47 8:52

Janaria prestatzea 1:01 0:55 0:56 0:57 0:57

Ontziteria 
garbitzea 0:12 0:12 0:08 0:07 0:03

Ontziteria batzea 0:07 0:07 0:12 0:12 0:15

Jatea eta edatea 2:00 1:58 2:14 1:57 2:12

Iturria: geuk egina, Eustaten Denbora Aurrekontuen Inkesta (1993-2013) oinarri hartuta.

Lan ordainduan emandako denbora

Lan ordainduari dagokionez, DAIko datuak ez ezik, BJAko datuak ere aztertu 
ditugu. Inkesta bien aldi bereko azterketak informazio garrantzitsua jakinarazi du, 
lan ordainduetan emandako denbora-osaerari eta Euskal AEn izan duen bilakae-
rari buruz. DAIan lan ordainduari buruz jaso diren datuen barne hartu dira lanbide 
nagusia, bigarren mailakoa eta laneko atsedenaldiak. Datuek erakusten dute bi-
garren mailako lana aztertutako aldi osoan ia ez dela garrantzitsua, eta pisua 
nabarmen jaisten dela 1998tik aurrera (4. taula). Hori dela eta, azterketa lan or-
dainduan, emandako denborari buruzkoa da, berau osotasunean hartuta,. 

Datuetatik ateratzen den lehenengo ondorio globalaren arabera, ekonomiaren 
zikloek eragina dute lan ordainduan emandako denbora-kopuruetan, bai eta 
enpleguak sortzeko eta suntsitzeko prozesuetan ere. Oro har, lan ordainduan 
emandako denbora, batez ere, 1993. eta 1998. urte artean handitu da (3 ordu 
eta 9 minututik 3 ordu eta 21 minutura). 2003tik 2008ra zifra horretatik gertu 
jarraitu du. Aztertu diren azken bost urteetan, ordea, nabarmen jaitsi da. Izan 
ere, 2013an izan zen 1993ko bolumena baino txikiagoa (2 ordu eta 48 minutu, 
hau da, hogei urte lehenago baino 21 minutu gutxiago). 

Merkatu-lana, batik bat, lanegunetan egiten da. Hala ere, DAIko datuak iraku-
rrita, aztertutako bi hamarkadetan murriztu egin da asteko lanorduen kopurua: 
lanegunen lanaldia 8 minutu gutxiagotu da; ostiralekoa 18 minutu; larunbatekoa 
13 minutu; eta igandekoak 5 minutu egin du gora. Oro har, asteburua aurrera-
tzeko eta luzatzeko joera hauteman da. BJAko datuek berresten dute asteko 
lanordu handienen pisua jaitsi dela. Era berean, datuek erakusten dute lan-mer-
katuari buruzko desberdintasun batzuk (lurraldeen araberakoak, adibidez) ez 
direla esanguratsuak, baina, beste batzuk (esaterako, generoari buruzkoak), 
ordea, garrantzitsuak direla, nahiz eta, denborak aurrera egin ahala, murriztuz 
doazela irudi. Hori dela eta, Euskal AEn 2013ko lan-merkatuan gutxiago gailen-
tzen dira gizonak, 1993ko datuen aldean. Hala ere, emakumeek baino denbo-
ra-kopuru handiagoak dituzte gizonek oraindik ere. 2013an, batez besteko egun 
batean, asteburuak eta jaiegunak kontuan hartuta, gizonen % 34,8k eta ema-
kumeen % 26,5ek lan ordainduan ematen dute eguneko denbora-tarte bat. Era 
berean, kontuan hartzen baditugu okupazio horietan denbora ematen dutela 
esaten duten biztanleak eta denborarik ematen ez dutela esaten dutenak, egu-
nero gizonek 2 ordu eta 44 minutu ematen dute okupazio horietan, eta emaku-
meek ordubetea eta 50 minutu.



Laburpen dokumentua

13

Aztertu dugun hogei urteko aldian, ikasketa-mailaren araberako biztanleria-sail-
kapenean ere aldaketa esanguratsua gertatu da. Funtsean, goi-mailako ikaske-
tak dituzten langileek pisu gehiago hartu dute, beraz, horrek pentsarazten digu 
Euskal AEn lan-polarizazioa gertatzen ari dela.  Adinari dagokionez, datuek 
erakusten dute merkatu-lanetik erretiratzeko erabakia aurreratu dela, baina, 
baliteke krisiak joera hori aldatu izana. Krisiaren ondorioz, adindun pertsona 
gehiago –emakumeak, batez ere– lan-merkatura sartu da, eta lan-okupazioa 
du. Hala ere, BJAko datuek eta DAIko datuek erakusten dute krisiak bereziki 
eragin diela gazteenei. 

Honako taula honetan erakusten dira lan ordainduari buruzko DAIko datuak:

 4. TAULA.   Batez besteko gizarte-denbora (oo:mm) lan ordainduan.  
Euskal AE. 1993-2013

 1993 1998 2003 2008 2013

Lanbide nagusia 2:21 2:34 2:43 2:45 2:13

Bigarren mailako lana 0:10 0:03 0:05 0:02 0:03

Laneko atsedenaldiak 0:01 0:06 0:01 0:06 0:00

Guztira 2:32 2:43 2:49 2:53 2:16

Iturria: geuk egina, Eustaten Denbora Aurrekontuen Inkestan jasotako datuetan oinarrituta.

Etxeko eta zaintza-lanetan emandako denbora

Etxeko lanei dagokienez, DAIko datuen lehenengo azterketaren arabera, oro har, 
aztertu dugun hogei urteko aldian, euskal herritarrek okupazio horietan egunero 
ematen duten denboraren pisu erlatiboak ordu laurden bat egin du behera: 
1993an 2 ordu eta 40 minutu, eta 2013an 2 ordu eta 24 minutu. Bestalde, behe-
rakada horretan agerikoa ez bada ere, gora egin du lan horietan denbora ematen 
duten pertsonen ehunekoak (1993an % 76,9 eta hogei urte geroago % 87,1). Eta, 
gorakada horrekin batera, behera egin du lan horiek benetan egiten dituzten 
pertsonek hori egiten emandako denborak (3 ordu eta 26 minutu 1993an, eta 2 
ordu eta 45 minutu 2013an). Hori horrela, etxeko lanak herritarren artean gehiago 
partekatzen direla esan daiteke, gero eta pertsona gehiagok denbora-tarte bat 
ematen baitute lan horiek egiten. Beraz, lan horiek gain hartzen dituzten pertsonek 
denbora gutxiago ematen dute horretan. Dena den, arreta handiagoz aztertzen 
badugu, ñabardurak gehituko dizkiogu adierazpen horri.

Generoaren araberako bilakaerari erreparatzen badiogu, emakumeen partaidetza-ta-
sak jarduera horietan egonkor jarraitu du (aztertutako aldian, % 90 ingurukoa izan 
da), baina gizonenak, ordea, 1993tik 2013ra, gora egin du ehuneko hogei puntu (% 
59,1etik % 81,1era). Hala ere, oszilazio garrantzitsuak daude gizonen partaidetza-ta-
san: zortzi zenbakian bukatzen diren urteetan (1998an eta 2008an) gora egin du, eta 
hiru zenbakian bukatzen diren urteetan behera egin du (2003an eta 2013an). Lan 
horiek benetan egiten dituzten pertsonek lan horietan ematen duten denborari da-
gokionez, aztertu dugun hogei urteko aldian beherakada egonkorra eta nabarmena 
hauteman dugu emakumeen tasetan (ordubete baino gehiago jaitsi da: 4 ordu eta 
34 minutu 1993an, eta 3 ordu eta 23 minutu 2013an). Gizonen tasaren gorakada (ordu 

laurden bat) ez da hain nabarmena, eta ez da egonkorra izan (ordubetea eta 45 mi-
nutu 1993an, eta ordubetea eta 59 minutu 2013an). 

Era berean, datuek erakusten dute oraindik ere genero-desberdintasunak dau-
dela etxeko lanen banaketan; bereziki, gizarte-talde batzuetan eta jarduera 
zehatz batzuetan. Adin handiagoko pertsonek eta lan-merkatuan aritzen ez 
direnek (langabetuak, erretiratuak eta lanaldi osoko etxeko amak) jarduera ho-
rietan ematen dute denbora-kopuru handiena, eta, kasu guztietan, gizonen tasa 
baino handiagoa da emakumeena. Ildo beretik, egunerokoak eta ohikoak diren 
lanetan (garbitzea, janaria prestatzea, arropa txukuntzea) gizonen parte-hartzea 
baino handiagoa da emakumeena.

Etxeko pertsonak zaintzeko lanari dagokionez, zehaztu behar da, aztertutako 
aldi osoan, euskal herritarrek horretan eman duten denbora-kopurua txikia (ordu 
erdi baino gutxiago) dela, gainerako jarduerak egiten emandako denborarekin 
erkatuta. Hala ere, gorakada nabarmena hauteman dugu: 1993an 19 minutu; 
eta 2013an 29 minutu. Igoera hori batez ere haurren zaintzan hauteman da, eta, 
beharbada, etxeetako adingabe kopurua igo izanagatik sortu da,  ugalkortasu-
na areagotu egin baita. Horrez gain, agerian utzi da, urteak igaro ahala, 16-34 
urte bitarteko taldean zaintza-lanen pisuak behera egin duela, eta pisua 35-59 
urte bitarteko taldera eskualdatu dela; agian, hala da, seme-alabak edukitzeko 
adinak gora egin duelako. Gainera, hauxe ere hauteman da: 60 urte eta urte 
gehiagoko pertsonek denbora gehiago ematen dutela zaintza-lanetan, eta, 
bereziki, umeak zaintzen. Edonola ere, lan-egoera eta adina zein den alde ba-
tera utzita, emakumeak dira okupazio horietan denbora-kopuru handiena ema-
ten dutenak, eta emakumeen inplikazioaren ehunekoa ere handiagoa da. Hala 
ere, gizonezko biztanlerian aldaketa batzuk gertatu dira, zaintza-lanei dagokie-
nez, eta, bereziki, 2008tik aurrera. 

2013ko datuak zehatz-mehatz aztertuta, agerikoa da familia motak eragin nabar-
mena daukala zaintzan emandako denboran. Seme-alabak dituzten familietan 
denbora gehiago ematen da zaintza-lanetan, orokorrean (eta, batez ere, haurren 
zaintzan), seme-alabarik ez duten familiekin alderatuta. Adineko pertsonen zain-
tzari dagokionez, bikoteak soilik osatutako familietako emakumeak dira denbora 
gehien ematen dutenak eta partaidetza handiena daukatenak zeregin horietan. 
Ziur asko, bikotekidea zaintzen duten emakume adinduen egoera izango da hori. 

Honako taula honetan jaso dira etxeko eta zaintza-lanei buruzko datuak:

 5. TAULA.   Batez besteko gizarte-denbora (oo:mm) etxeko lanetan eta 
etxekoak zaintzen. Euskal AE. 1993-2013

 1993 1998 2003 2008 2013

Etxeko lanak 2:40 2:25 2:23 2:24 2:24

Haurren zaintza 0:10 0:11 0:12 0:18 0:13

Jolasak eta heziketa 0:06 0:06 0:05 0:06 0:11

Helduen zaintza 0:01 0:04 0:04 0:05 0:05

Guztira 2:57 2:46 2:44 2:53 2:53

Iturria: geuk egina, Eustaten Denbora Aurrekontuen Inkestan jasotako datuetan oinarrituta.

Aisian eta gizarte-bizitzan emandako denbora 

Euskal biztanleen artean, oro har, handitu egin da astialdia, 1993tik 2013ra: 
1993an 4 ordu eta 16 minutu, eta 2013an 4 ordu eta 26 minutu. Aisiako jar-
duerek erritmo zehatza duten astean: astelehenetik ostiralera baino denbora 
gehiago ematen da asteburuetan. Emakumeek baino denbora gehiago ematen 
dute gizonek. Oro har, adin handiagoko biztanleek denbora gehiago ematen 
dute, baina, aisiako jarduera zehatzei erreparatzen badiegu, ñabardurak egin 
behar dira.

Oro har, euskal biztanleek 1993tik 2013ra aisia aktiboan eman duten denbora 
pixkanaka handitu da, guztira 19 minutu (6. taula). Aztertu ditugun hogei urtee-
tan, astelehenetik ostiralera baino 30 minutu gehiago eman dira asteburuetan; 
eta emakumeek baino 20 minutu gehiago eman dute gizonek, batez beste. 1993. 
urteaz geroztik, gazteek aisian batez beste eman duten eguneko denborak 
nabarmen egin du gora (38 minutu). Aisia aktiboan egiten diren jarduerei erre-
paratuta, internet, ordenagailuak eta informatika-tresnak erabiltzen baino den-
bora gehiago eman da kirol-jardueretan, ibilaldietan eta txangoetan, osotasu-
nean hartuta. Hala ere, urteak igaro ahala, kirolean baino denbora gehiago 
ematen da interneten. 

Datuek erakutsi dute kirola eta ibilaldiak direla euskal herritarrek nahiago dituz-
ten aisiako jarduerak. Hori horrela, ibilaldiak dira aisia aktiboan partaidetza-ta-
sa handiena duten jarduerak: 2013an % 44,8koa izan zen, 1993tik aurrera 
ehuneko 0,8 puntu jaitsi den arren. Datuen arabera, egunero ordubete baino 
gehiago ematen da ibilaldiak egiten. Aldi berean, aztertu ditugun hogei urteko 
aldian, kirol-jarduerek 5,3 puntu egin dute gora. 2013an, tasa hori % 15,6 izan 
zen. Kirol-jardueretan emandako denbora pixkanaka igo da aztertu dugun al-
dian. Ibilaldietan eta txangoetan emandakoa, ordea, murriztu egin da (6. taula). 
Jarduera horietan ematen den denbora gehien baldintzatzen duten aldagaiak 
oraindik ere adina eta generoa dira.

IKTen erabilera aztertuta, internet gero eta garrantzitsuagoa da eguneroko 
bizitzan, eta agerikoa da euskal herritarrek horretan ematen duten denbora 
aintzat hartzen badugu. 2003tik aurrera hirukoiztu egin da (6. taula). Goraka-
da orokorra izan bada ere, datuek erakusten dute, biztanleen ezaugarri de-
mografikoak eta sozialak zeintzuk diren, desberdintasunak daudela: emaku-
meek baino denbora gehiago ematen dute gizonek; pertsona helduek eta 
zaharrek baino denbora gehiago ematen dute gazteek; ikasketa-maila zenbat 
eta handiagoa izan, interneten emandako denbora orduan eta handiagoa da; 
ikasleak dira denbora gehien ematen dutenak; etxeko lanez arduratzen diren 
pertsonak dira denbora gutxien ematen dutenak. Ordenagailua aisiarako 
tresna gisa erabiltzeari buruzko datuek ez dute informazio esanguratsurik 
ematen, erabilera-tasa oso txikia delako (% 2 ingurukoa), eta euskal herritarrek 
horretan ematen duten denbora oso txikia delako (minutu eskasa). Zentzuzkoa 
da pentsatzea ordenagailua lan- edo ikasketa-tresna gisa erabiltzen dela.  
Parte-hartzea bideo-jokoetan ere txiki samarra da. Hala ere, argi dago bideo-
jokoetan aritzen den batez besteko jokalariaren profila: gizona, gaztea eta 
ikaslea. 

Honako taula honetan jaso dira aisia aktiboari buruzko datuak, jarduera osaga-
rri zehatzen arabera banakatuta.

 6. TAULA.   B tez besteko gizarte-denbora (oo:mm) aisia aktiboko 
jardueretan. Euskal AEko 10 urte eta urte gehiagoko biztanleak. 
2003-2013

1993 1998 2003 2008 2013

Kirol-jarduerak 0:09 0:09 0:10 0:12 0:14

Ibilaldiak, txangoak 1:01 1:02 1:00 0:55 0:56

Ordenagailuak eta informatika - - 0:03 0:03 0:02

Internet - - 0:04 0:10 0:17

Guztira 1:10 1:11 1:17 1:20 1:29

Iturria: geuk egina, Eustaten Denbora Aurrekontuen Inkestan (1993-2013) jasotako datuak oina-
rri hartuta.

1993tik 2013ra euskal herritarrek aisia pasiboan emandako denborak behera-
kada txikia izan du: 3 ordu eta 6 minutu 1993an eta 2 ordu eta 59 minutu 2013an. 
Hala ere, aisia aktiboan emandako denbora baino askoz ere handiagoa da aisia 
pasiboan emandakoa. Edizio guztietan, batez beste, emakumeek baino 13 mi-
nutu gehiago eman dute gizonek, baina, denbora igaro ahala, murriztuz joan 
dira desberdintasun horiek. Halaber, nabarmentzekoa da pertsona gazteek eta 
helduek aisia pasiboan batez beste egunero ematen duten denborak 1993tik 
behera egin duela.

Zehatz-mehatz, euskal herritarrek denbora gehien ematen dute irakurtzen, te-
lebista ikusten eta irratia entzuten; eta “jarduerarik ez” deritzon kategoria (hori 
da denbora gehien hartzen duen hurrengo kategoria) baina askoz ere handiagoa 
da beste kategoria horien denbora-tasa. Oro har, Denbora Aurrekontuen Inkes-
taren edizio guztietan jaso da Euskal AEn, batez beste, eguneko 2 ordu baino 
askoz ere denbora gehiago ematen dela irakurtzen, telebista ikusten eta irratia 
entzuten. 

Telebistaren kontsumoak egonkor samar jarraitu du 1993tik aurrera. Idatzizko 
egunkarien eta irratiaren kontsumoa, ordea, nabarmen jaitsi da, parte-hartzea 
eta horretan emandako denbora murriztu direlako. Aztertu dugun hogei urteko 
aldian, euskal herritarren % 80 inguruk egunero denbora-tarte bat eman du 
telebista ikusten. Oro har, egunero bi ordu eman dute horretan. Prentsa idatzia 
irakurtzen duten pertsonen ehunekoaren eta horretan emandako denboraren 
erdia, gutxi gorabehera, murriztu da: 1993an 12 minutu eta 2013an 6 minutu; 
1993an % 20,6 eta 2013an % 9,8. Irratiaren kontsumo-tasa gehiago ere murriz-
tu da: 1993an 7 minutu eta 2013an 2 minutu; 1993an % 9,4 eta 2013an % 3,5. 
Zehaztu behar da herritar askok telebista eta irratia ikusi edo entzun bitartean, 
beste jarduera batzuk ere egiten dituztela aldi berean. Horren harira, 1993an 
euskal herritarren erdiek (% 50,2) adierazi zuten bigarren mailako jarduera gisa 
entzuten zutela irratia. Hogei urte geroago, herritarren laurdenek (% 26,8) adie-
razi dute hori. Oro har, 1993an, irratia entzuten, bigarren mailako jarduera gisan, 
ematen zen denbora ordubete eta 10 minutu zen; eta 2013an, 29 minutu.

Euskal herritarrak ez dira maiz aritzen jokoetan edo arte-zaletasunetan, eta 
horretan ez da aldaketa esanguratsurik jaso: jokoetan zertxobait jaitsi da par-
te-hartzea; eta oszilazioak egon dira arte-jardueretan emandako denboran, 
batez ere, emakumeen kasuan. Aztertu diren urteetan gehienez ere euskal 
herritarren % 5ak hartu du parte jarduera mota horietan, baina, ikuskizuna zein 
den, aldakuntzak jaso dira parte-hartzean. Kirol-ikuskizunak ikustera joan den 
pertsona kopuruak bere horretan jarraitu du; zinemara joan den pertsona ko-
puruak, ordea, behera egin du.

Honako taula honetan jaso dira aisia pasiboa osatzen duten jarduera zehatzei 
buruzko datuak:

 7. TAULA.   Batez besteko gizarte-denbora (oo:mm) aisia pasiboko 
jardueretan. Euskal AE. 2003-2013

1993 1998 2003 2008 2013

Irakurtzea, telebista 
ikustea, irratia entzutea 2:33 2:26 2:05 2:38 2:34

Jarduerarik ez 0:15 0:09 0:19 0:07 0:12

Ikuskizunak 0:06 0:05 0:05 0:04 0:04

Jokoak 0:12 0:14 0:08 0:07 0:06

Zaletasun artistikoak eta 
bestelakoak 0:02 0:02 0:03

Guztira 3:06 2:54 2:39 2:58 2:59

Iturria: geuk egina, Eustaten Denbora Aurrekontuen Inkestan (1993-2013) jasotako datuak oina-
rri hartuta.

Gizarte-bizitza aztertzen badugu, DAIan aztertu diren gainerako jardueretan 
(zaintza-lanak alde batera utzita) emandako denbora baino askoz ere txikiagoa 
da gizarte-bizitzan eman dena. Gainera, datuek erakusten dute 1993tik aurrera 
ia ordu erdi egin duela behera: 1993an ordubetea eta 10 minutu; eta 2013an 44 
minutu. Beherakada horrekin batera, behera egin du jarduera horietan denbora 
ematen duten pertsonen ehunekoak ere (1993ko tasa baino 10 puntu txikiagoa 
da 2013koa; % 47 ingurukoa, zehatz-mehatz). Eta jarduera horiek benetan egi-
ten dituzten pertsonek denbora gutxiago ematen duten horretan (1993an baino 
ordu erdi gutxiago eman dute 2013an; zehazki, ordubetea eta 34 minutu).  

Adina aintzat hartzen badugu, aztertu dugun hogei urteko aldian, 16 eta 34 urte 
bitarteko taldean jaso da beherakada handiena, honako hiru alderdi hauetan: 
jarduera horietan orokorrean emandako denboran (44 minutu gutxiago); jardue-
rak benetan egiten dituzten pertsonek batez beste emandako denboran (51 
minutu gutxiago); eta jarduera horiek egiten dituzten pertsonen ehunekoan 
(ehuneko 11 puntu gutxiago). Sexuari dagokionez, datuek agerian uzten dute 
gizarte-bizitzan inbertitutako denboraren bilakaera paraleloa izan dela gizonen 
eta emakumeen kasuan, eta bi taldeetan antzeko beherakadak egon direla. Hala 
ere, beherakada handixeagoa izan da gizonen kasuan. Izan ere, sail historikoa-
ren hasieran agerikoak ziren desberdintasun txikiak ia guztiz ezabatu dira Den-
bora Aurrekontuen Inkestaren azken edizioan: oro har, gizonek 1993an ordube-
te eta 16 minutu ematen zuten, eta 2013an 45 minutu; emakumeek 1993an 
ordubete eta 4 minutu ematen zuten, eta 2013an 44 minutu. 

Gizarte-bizitzan inbertitzen den denbora gehien jaitsi da harreretan, irteeretan 
eta solasaldietan. Gizarte-elkarreragineko aukera teknologikoak eskuko telefo-
noaren bitartez zabaldu izanak ezin izan du konpentsatu aurrez aurreko elka-
rreragina lehenesten duten soziabilitate-modu tradizionaletan inbertitutako 
denboraren murrizketa, eta, agian, horrek azaltzen du beherakada hori. Bestal-
de, egunean denbora gutxiago hartzen badute ere, erlijio-jardueretan emanda-
ko denborak eta herritarrek onginahi hutsez egiten duten jardueretan emanda-
ko denborak bere horretan jarraitu du. 

Honako taula honetan bildu dira gizarte-bizitzari buruzko jarduera zehatzen 
gaineko datuak:

 8. TAULA.   Batez besteko gizarte-denbora (oo:mm) gizarte-bizitzako 
jardueretan. Euskal AE, 1993-2013

1993 1998 2003 2008 2009

Harrerak, irteerak eta 
solasaldiak 1:00 0:55 0:53 0:34 0:37

Erlijio-partaidetza 0:04 0:04 0:03 0:02 0:02

Herritarren parte-hartzea 0:07 0:05 0:03 0:02 0:06

Guztira 1:11 1:04 0:59 0:38 0:45

Iturria: geuk egina, Eustaten Denbora Aurrekontuen Inkestan (1993-2013) jasotako datuak oina-
rri hartuta.

Denbora eta generoa

DAIko datuak genero-ikuspegitik aztertzen badira, oro har, hautematen da az-
tertutako aldian aurrerapen nabarmenak egin direla emakumeen eta gizonen 
arteko berdintasuna lortzeko helburuan. Hala ere, generoaren araberako ohiko 
rolek jarraitu egiten dute euskal herritarrek denbora egunero erabiltzen eta ba-
natzen duten moduetan. Hori horrela, lanaren sexu-banaketak oraindik ere 
baldintzatzen du emakumeek eta gizonek beren denbora kudeatzeko modua. 
Halaber, banaketa horrek eguneroko bizitzaren arloetan (esaterako, aisia eta 
gizarte-bizitza) parte hartzeko aukerak ere mugatzen ditu. Desberdintasun 
handienak etxeko eta familiako eremuan eta merkatu eta ekoizpen-eremuan 
hauteman ditugu. 

Hala ere, aldaketak behatu dira denboraren erabileran: emakumeek duela hogei 
urte baino denbora gehiago eman zuten 2013an lan-merkatuan, eta denbora 
gutxiago eman zuten etxeko lanetan eta zaintza-lanetan. Gizonek, bestalde, 
denbora gutxiago eman zuten lan ordainduan (batez ere azken aldian, krisia 
dela eta); eta denbora gehiago eman zuten etxeko eta familiako lanetan. Hori 
horrela, emakumeek 34 minutu gehiago eman dute lan ordainduan; eta ordu-
betea eta 18 minutu gutxiago etxeko eta zaintza-lanetan. Gizonek 59 minutu 
gutxiago eman dute lan ordainduan, eta 18 minutu gehiago eman dute etxeko 
eta familiako lanetan (9. taulan). Genero-haustura kasu bietan txikiagotu da, 
batez ere, etxeko lanei dagokienez: 1993an gizonek baino lau aldiz denbora 
gehiago ematen zuten emakumeek etxeko lanetan; eta 2013an, ordea, denbo-
ra-kopuru bikoitza ematen zuten. Etxeko pertsonak zaintzeari dagokionez, 

genero-haustura txikiagoa da, eta ez da hain mailaz mailakoa izan (1998an 
txikiagotu zen, eta, 2003an, ordea, handitu egin zen). Lan ordaindua kontuan 
hartzen badugu, eremu horretan ere nabarmenak dira berdintasuna lortzeko 
egin diren aurrerapenak: 1993an gizonek ematen zuten denboraren erdia ema-
ten zuten emakumeek lan ordainduan; eta 2013an, ordea, aldea ez da heren 
batera iristen. 

 Erabateko Lan Zama (lan ordaindua, ordaindu gabea, etxeko eta familiako lanak 
eta borondatezko lanak barne hartuta) kontuan hartzen badugu, datuek erakus-
ten dute gizonek baino zama gehiago hartzen dutela emakumeek, nahiz eta 
aztertu ditugun hogei urteetan emakumeen eta gizonen guztizkoek behera egin 
duten, eta sexuen arteko distantzia txikiagotu den. Zehazki: 1993an, emaku-
meek 6 ordu eta 13 minutu hartzen zuten gain, eta gizonek 5 ordu eta 6 minutu 
(beraz, emakumeek ordubete eta 7 minutu gehiago gain hartzen zuten); 2013an, 
emakumeek 5 ordu eta 39 minutu hartzen zuten gain, eta gizonek 4 ordu eta 48 
minutu (emakumeek 51 minutu gehiago egiten zuten). Lanaren zama osoa gain 
hartzearekin lotutako desberdintasun handiena 60 urte eta urte gehiagoko he-
rritarren artean behatu dugu. Dena den, adin horretako emakumeen taldean 
denbora murrizteko joera hauteman da. Aztertu dugun aldian gazteen artean 
handitu da lan zama. Gainera, emakumeen kasuan, ikasketa-maila zenbat eta 
altuagoa izan, zama orduan eta handiagoa da. 

Nork bere burua zaintzeko gordetzen duen denborari dagokionez, gizonek 
baino denbora gutxiago hartzen dute emakumeek, ikasketa-maila eta adina 
alde batera utzita. Dena den, nabarmentzekoa da honako aldaketa hau: 1993an 
emakumeen ikasketa-maila zenbat eta handiagoa izan, orduan eta denbora 
propio gehiago hartzen zuten; azken urteotan, aldiz, bai emakumeen, bai gizo-
nen kasuan, ikasketa-maila zenbat eta handiagoa izan, orduan eta denbora 
propio gutxiago hartzen dute. Adinari dagokionez, aztertu dugun aldian 35 eta 
59 urte bitarteko emakumeek egindako lanordu bakoitzeko ordu erdi baino 
gutxiago hartu dute erabilera askeko denbora gisa, beharbada, lan-merkatuan 
parte-hartze handiagoa izan arren, etxeko eta familiako lanak ere gain hartzen 
jarraitu dutelako. Egoera horrek ondorioak izaten ditu eguneroko bizitzaren 
beste arlo batzuetan, hala nola, gizarte-bizitzan, aisian edo joan-etorrietan. 

Oro har, behera egin du euskal herritarrek gizarte-bizitzan ematen duten den-
borak, eta hala da emakumeen eta gizonen kasuan. Hortaz, genero-haustura 
txikiagoa da arlo horretan. Hala eta guztiz ere, barne hartzen diren okupazio 
zehatzak aztertuta, parte-hartze soziopolitikoaren eta borondatezko lanaren 
banaketa ohiko genero-rolen araberakoa dela ikusi dugu: gizonek parte-hartze 
handiagoa dute erakundeetan, onginahi hutsezko jardueretan eta lanetan; eta 
emakumeen parte-hartzea handiagoa da erakundeen bitartezko onginahi hu-
tsezko lanetan. 

Gizonek onginahi hutsez egiten dituzten jarduerak, besteak beste, honako 
hauek dira: alderdi politikoetako kide izatea, sindikatuetako kide izatea, mitine-
tan parte hartzea eta abarretan; bai eta enpresako eta beste erakunde batzue-
tako kontseiluetan parte hartzea ere. Bestalde, erakundeetan egiten duten lana 
kudeaketarekin lotuta dago (kudeaketa-lana, adibidez). Bestalde, emakumeek 
onginahi hutsez egiten duten lana erakundeen bitartezkoa da, eta asistentzia-
rekin lotuta dago. Hein handi batean, beste pertsona batzuez arduratzen dira, 
eta pertsona horiek zaintzen dituzte; beraz, lan horrek lotura handiagoa du 
emakumeei esleitu ohi zaien zaintzaile-rolarekin. 

Aisiari dagokionez, oro har, bai emakumeek, bai gizonek handitu egin dute aisia 
aktiboan emandako denbora. Batez ere, IKTekin lotutako denborak egin du gora 
(gizonek gehiago erabiltzen dituzte). Aisia pasiboari dagokionez, emakumeen 
tasa handitu egin da, eta gizonena txikiagotu. Joan-etorrietan denbora gehiago 
ematen dute emakumeek eta gizonek. Hala ere, adinari erreparatzen badiogu, 
oraindik ere desberdintasunak daude, eta adindun emakumeak dira joan-eto-
rrietan denbora gutxien ematen dutenak. 

Honako taula honetan jaso dira jarduera nagusietan emandako denborari bu-
ruzko datuak, sexuaren arabera banatuta.

 9. TAULA.   Batez besteko gizarte-denbora (oo:mm) jarduera-multzo 
handietan, sexuaren arabera banatuta. Euskal AE. 1993-2013

1993 1998 2003 2008 2013

Gizona Emakumea Gizona Emakumea Gizona Emakumea Gizona Emakumea Gizona Emakumea

Behar 
fisiologikoak 11:24 11:27 11:03 11:37 11:51 11:48 11:43 11:38 11:53 11:59

Lan 
ordaindua 
eta 
prestakuntza 4:15 2:04 4:16 2:26 4:14 2:35 4:00 2:49 3:16 2:22

Etxeko lanak 1:03 4:16 1:10 3:37 1:10 3:31 1:19 3:25 1:37 3:08

Etxeko 
pertsonen 
zaintza 0:12 0:27 0:14 0:26 0:12 0:29 0:19 0:36 0:21 0:36

Gizarte-
bizitza 1:16 1:04 1:08 0:58 1:04 0:52 0:41 0:36 0:45 0:44

Aisia aktiboa 
eta kirolak 1:22 0:58 1:23 1:02 1:27 1:08 1:38 1:05 1:47 1:11

Aisia 
pasiboa 3:22 2:49 3:03 2:45 2:46 2:33 3:10 2:48 3:05 2:52

Joan-
etorriak 1:03 0:52 1:15 1:05 1:14 1:03 1:09 1:03 1:18 1:08

Iturria: geuk egina, Eustaten Denbora Aurrekontuen Inkestan (1993-2013) jasotako datuak oina-
rri hartuta.

Denbora eta bizitza-zikloa:

Arestian aipatu bezala, denboraren erabilera belaunaldien arabera aztertzen 
bada, bat dator bizitza-zikloari buruzko teoriarekin. Zehatzago esanda, adina 
zein den, jarduera batzuk edo beste batzuk egiten dituzte pertsonek. Gaztaroan 
ikasketetan eta prestakuntzan ematen da denbora gehiago; helduaroan lan 
ordainduan; eta zahartzaroan gehiago gozatzen da astialdiaz. DAIko datuek 
sekuentzia hori berresten dute, baina, hala ere, adin-talde guztietan bateratzen 
dira, hein handiagoan edo txikiagoan, askotariko jarduerak.

Honako taula honetan jaso da euskal herritarrek jarduera nagusietan eman 
duten denbora, adin-taldearen arabera.

 10. TAULA.   Batez besteko gizarte-denbora (oo:mm) jarduera-multzo 
handietan, adin-taldearen arabera. Euskal AE. 1993-2013

  
Behar 

fisiologikoak
Lan 

ordaindua
Prestakuntza Etxeko lanak

Etxeko 
pertsonen 

zaintza

Gizarte-
bizitza

Aisia 
aktiboa

Aisia 
pasiboa

Joan-
etorriak

16-34
urte

1993 11:16 2:28 1:24 1:44 0:26 1:37 1:03 2:41 1:15

1998 11:15 2:52 1:32 1:28 0:25 1:27 1:01 2:26 1:28

2003 11:37 3:30 1:35 1:06 0:14 1:15 1:02 2:03 1:31

2008 11:30 3:33 1:34 1:15 0:20 0:48 1:22 2:13 1:19

2013 11:48 2:28 1:49 1:17 0:19 0:53 1:41 2:14 1:25

35-59 
urte

1993 11:04 3:40 0:07 3:11 0:19 0:51 1:02 2:44 0:57

1998 11:10 4:06 0:08 2:41 0:21 0:47 1:00 2:29 1:13

2003 11:30 3:44 0:06 2:40 0:28 0:49 1:10 2:20 1:09

2008 11:09 4:08 0:07 2:29 0:42 0:32 1:04 2:29 1:14

2013 11:29 3:25 0:10 2:35 0:41 0:37 1:12 2:27 1:19

60 
urte 
eta 
ge-
hiago

1993 12:15 0:57 0:01 3:17 0:07 1:00 1:31 4:17 0:29

1998 12:35 0:30 0:01 3:17 0:10 0:51 1:46 4:09 0:36

2003 12:38 0:34 0:02 3:23 0:15 0:50 1:44 3:52 0:38

2008 12:37 0:20 0:01 3:20 0:13 0:36 1:44 4:25 0:39

2013 12:40 0:24 0:03 2:57 0:16 0:47 1:42 4:16 0:50

Iturria: geuk egina, Eustaten Denbora Aurrekontuen Inkestan (1993-2013) jasotako datuak oina-
rri hartuta.

Aztertutako pertsona guztiek dituzte behar fisiologikoak, eta asetzen dituz-
ten pertsonen kopurua ez da adinaren arabera aldatzen. Horretan ematen 
den denbora, ordea, askotarikoa dela behatu da. Talde guztietan egunero 
11 ordu baino ordu gehiagoko tasa jaso da. Dena den, adin handiagoko 
pertsonek denbora gehiago erabiltzen dute horretan: egunero ia 12 ordu, 
eta 2013an 13 ordu inguru. Aztertu ditugun hogei urteetan, behar fisiologi-
koak asetzen emandako batez besteko denborak ordu erdi egin du gora 
adin-talde guztietan. 

Lan ordainduan emandako denbora handiagoa da 35 eta 59 urte bitarteko 
adin-taldean: 2013an, egunero 3 ordu eta 25 minutu eman zuten. Bestalde, aldi 
horretan gazteenek ere denbora kopuru handia eman zuten lan ordainduan (9. 
taula). Pertsona helduenen parte-hartzea 30 minututik beherakoa izan da. Az-
tertu dugun hogei urteko aldian, talde guztietan jaso dira lan ordainduari buruz-
ko aldakuntzak. Aipatu bezala, ekonomia-testuinguruaren gorabeherek eragina 
izan dute. Nabarmentzekoa da krisialdian gora egin duela pertsona helduagoek 
lan ordainduan emandako denborak.

Prestakuntzan emandako denbora, batez ere, 16 eta 34 urteko adin-taldearekin 
lotuta dago. 2013an, egunero 2 ordu eman zuten horretan. Horrez gain, datuek 
erakusten dute aztertutako aldian handitu dela adin-talde horrek prestakuntzan 
eman duen denbora; zehazki, 25 minutu. 35 eta 59 urte bitarteko pertsonek 
prestakuntzan eman duten denbora ez da esanguratsua, ezta 60 urtetik gorako 
pertsonek eman dutena ere. Dena den, kasu bietan prestakuntzan emandako 
denborak gora egin du 2008tik 2013ra. Krisialdian lan ordainduan emandako 
denbora txikiagotu denez, baliteke prestakuntza enplegua bilatzeko edo hobe-
tzeko estrategia gisa erabili izana. 

Etxeko eta zaintza-lanei dagokienez, lan horietan emandako denbora nabarmen 
handitu da 35 urtetik gorako adin-taldeetan, eta, adinak aurrera egin ahala, ez 
da txikiagotu. Lan horietan denbora gehiago ematen da, nork bere familia osa-
tu, eta seme-alabak jaio ondoren. Aztertu dugun hogei urteko aldian, adin-talde 
guztietan mailaz maila txikiagotu da etxeko lanetan emandako denbora. Zain-
tza-lanetan emandako denborak, aldaketak izan arren, gora egin du 35 eta 59 
urte bitarteko adin-taldeetan, bai eta 60 urtetik gorako adin-taldean ere. Arestian 
esan dugun bezala, Euskal AEn zaintzak behar dituzten pertsonen kopurua 
handitu da, biztanleria zahartzen ari delako, eta jaiotze-tasa handitu delako; 
beraz, baliteke horregatik handitu izana etxekoen zaintzari eskainitako denbora. 
Etxeko eta familiako lanetan eta lan ordainduan emandako denbora kontuan 
hartzen badugu, 35 eta 59 urte bitarteko pertsonek gain hartzen dute zamarik 
handiena (6 ordu eta 41 minutu 2013an). Hori dela eta, adin-talde horretako 
pertsonek denbora gutxiago dute aisiarako eta gizarte-bizitzarako, gainerako 
bi adin-taldeekin erkatuta.

Hori horrela, aisian eta gizarte-bizitzan denbora gehien ematen dutenak 60 
urte eta urte gehiagoko adin-taldeko pertsonak dira. 2013an, ia egunaren 
laurden bat eman zuten horretan (6 ordu eta 45 minutu). Talde horretan, hain 
zuzen, txikiagoa da lanaren zama, batez ere, lan ordainduarena. 16 eta 34 urte 
bitarteko pertsonek urte berean ia 5 ordu (4 ordu eta 48 minutu) eman zuten 
aisian eta gizarte-bizitzan, eta 35 eta 59 urte bitarteko taldeko pertsonek 4 
ordu eta 15 minutu. Oro har, aisian eta gizarte-bizitzan emandako denborak 
behera egin du aztertu ditugun 20 urteetan, adin-talde guztietan; batez ere, 
aisia pasiboan eta gizarte-bizitzan emandako denborak behera egin duelako. 
Denbora Aurrekontuen Inkestan aztertu ditugun 20 urteetan, gazteenek aisia 
aktiboan eman duten denbora baino handiagoa izan da helduenek emanda-
koa. Dena den, urteak igaro ahala, bi taldeen arteko aldea laburtu da, eta, 
2013an ia parekoak dira emaitzak. Aisia pasiboan pisu eta garrantzi handiagoa 
dauka komunikabideen kontsumoak, eta denbora-erabilera hori handiagoa da 
pertsona helduagoen artean. Bestalde, gizarte-bizitzan emandako denbora 
kopurua handiagoa da gazteen eguneroko bizitzan, adin handiagoko taldeekin 
erkatuta. 

Joan-etorrietan ere diferentziak behatu ditugu adinaren araberako analisian: 
helduenak dira denbora gutxien ematen dutenak, nahiz eta aztertu dugun hogei 
urteko aldian denbora-erabilera horrek igoera handia izan duen (batez ere, 
1993tik 1998ra, eta 2008tik 2013ra); izan ere, Denbora Aurrekontuen Inkestaren 
azken edizioan ia 20 minutu handitu da, lehen edizioarekin erkatuta. Gazteenen 
artean, 10 minutu handitu da. Gorakada txikiena, ordea, 35 eta 59 urte bitarte-
ko pertsonen taldean jaso da; zehazki, 6 minutu. 




